
 ۵۰/۲۰/۳۲۰۲                           زغم بحم ډاکتر
 

 ځیرک الوځي
 
 
    د سخي صاحب زیارت ته تللى و.، ځیرك په نوروز كې له مور او پلار سره مزار شریف ته 

اول سر كې یو څه وېرېده    دى په.  واخیستلپه زیارت كې ډېرې كوترې وې. ټولې تكې سپینې. ځیرك كوترو ته ږدن  
غاب یې په لاس كې .  واچول  هغه په یوه هوار غاب كې ږدن  خو وروسته یې ولیدل چې كوترې سړى نه ژوبلوي.

بیا والوته. بله كوتره راغله. هغې هم ځان   ،د ځیرك پر لاس كېناسته. ژر ژر یې دانه وخوړه . ونیو. یوه كوتره راغله
  موړ كړ او والوته.

  ؟ځیرك ته پوښتنه پیدا شوه چې ولې انسان الوتلاى نشي
د پښو پر    . بیا په هوا كېږي. ده هم خپل لاسونه د وزرو غوندې ورپول  ،هغه ولیدل چې كوترې اول وزرونه رپوي

وواهه خو د سترګو په   شوې. هوا ته یې ټوپه ځان یې پورته خوا كش كړ خو پښې یې له ځمكې بېلې ن .گوتو ودرېد
  .ولوېدرارپ كې بېرته 

  ولې بېرته راغورځېږم؟ ،: زه چې پورته ټوپ وهمپوښتنه وکړهي. له پلاره یې ځ چې والو لزړه یې ډېر غوښت
  .پلار یې وویل: دا خو د ځمكې د جاذبې قوه ده چې هر څه د ځمكې خوا ته راكاږي

  ؟ياږځیرك وویل: نو ولې كوترې نه راك
. دا بڼكه پلنه وه. په منځ كې یې د هډوكي په شان كلك راواخیستهوترو څو بڼكې لوېدلې وې. پلار یې یوه بڼكه  هلته د ك

   .چې په یوه پوكي هوا ته پورته كېده شى غځېدلى و خو دروند نه و. بڼكه داسې سپكه وه
   نه هم همداسې سپك دي.پلار یې وویل: وګوره! د كوترو وزرونه له همدغسې بڼكو جوړ شوي دي. د كوترو هډو

   هغه بڼكه په منځ كې ماته كړه. منځ یې تش و.
  .ى شي چې هم یې بدن سپك دى او هم یې وزرونه سپك ديلاد ځیرك پلار وویل: كوترې ځكه الوت

بله ورځ دوى په موټر كې بېرته كابل ته راغلل. موټر چې په سالنګ غره پورته كېده، ځیرك سترګې پټې كړې وې. 
موټر چې به د سړك په كندو كپرو باندې جټكه وخوړه،   .ته روان دى  خیال كې یې ګرځېدل چې موټر د اسمان خواپه  

  ګرځېدل چې موټر له ورېځو سره ټكر كوي. ډېر خوند یې وركړى و. د ځیرك په خیال كې
د كوترو تر   ځیرك ته ښې ډېرې بڼكې وركړې. دغه بڼكې  هغه.  د ځیرك دوى په كوڅه كې یو چا چرګان خرڅول

په تار  .  بڼكې یې پر ځمكه هوارې كړې  .بڼكو غټې وې. ځیرك اول بڼكې پاكې پرېمینځلې. وروسته یې تار راواخیست
  په خپلو مټو پورې وتړل. وزرونهدا  بیا یې .وتړلې. پلن اوږده وزرونه یې جوړ كړل یې سره څنګ په څنگ سره

  .په هوا نه شو، څه یې وكړل پورته پورته یې ټوپونه ووهل خو چې هر .وزرونه یې ورپول 
معلم صاحب! ما خو ځان ته وزرونه جوړ كړي دي نو زه ولې  :  پوښتنه وکړهځیرك په ښوونځي كې له ښوونكي  

  ؟الوتلاى نشم
  ښوونكي ځواب وركړ: گوره ځیرك جانه! ته دروند یې. دغه وزرونه تا نشي پورته كولاى.

ځیرك فكر .  يځزاڼې، هیلۍ او نور غټ غټ مرغان الو  ځ ځیرك په ټلویزیون كې ولیدل چې د سمندر په غاړهبله ور
وكړ چې دغه مرغان خو هم درانه دي؛ ځكه چې ډېر غټ دي؛ مګر بیا هم الوتلاى شي. د ده پام یوه بل شي ته شو.  

ریاد شول چې الوتكې هم اول چټكې ځغلي، غټو مرغانو تر الوتو مخكې پر ځمكې یا پر اوبو منډې وهلې. هغه ته و
  .خو الوتلای شي بیا هوا ته پورته كیږي. الوتكې خو هم ډېرې درنې دي

چې ښه گړندى شو، هوا ته یې ټوپ كړ. دا   .ځیرك په منډه انگړ ته ووت. خپل وزرونه یې وتړل. منډې یې ووهلې
هغه څو وارې دا كار وكړ. الوتلاى   .ژر راكش كړ  ځل تر نورو ورځو یو څه زیات پورته ولاړ خو بیا هم ځمكې هغه

   نه شو خو بیا هم خوشاله و.
وه. بوغۍ خو به پېژنئ؟ ځینې ماشومان ورته   راوړې  بوغۍ  مازدیگر چې د ځیرك پلار له كاره راغى، هغه ته یې

   .د خوست ماشومان یې ډډوینه بولي ،پوكڼۍ وایي

د بوغۍ تار    .ټوپ وواهه  په چت پورې ونښته. ځیرك  .پورته ولاړه  ځیرك خپله بوغۍ په كوټه كې خوشې كړه. بوغۍ
  سرهخوله یې په تار  .  بېرته یې راكښته كړه. پلار یې ورته بله تشه بوغۍ هم راوړې وه. ځیرك هغه پو كړه  .یې ونیو

   لاندې پر ځمكه ولوېده. نه ولاړه بلکېوتړله. دا یې هم خوشې كړه خو دغه بوغۍ پورته 
ځیرك بیا حیران شو چې ولې یوه بوغۍ لوړه ځي او بله نه ځي؟ پلار ته یې دا خبره وكړه. پلار یې هم نه پوهېده چې  

  .ولې داسې كېږي
  بیا یې وویل: راځه چې له گاونډي څخه پوښتنه وكړو. ،پلار یې لږ فكر وكړ

له داسې هوا ډكه ده چې د ځمكې تر هوا    ، هغه پوكڼۍ چې پورته ځيد هغوى گاونډى د فزیك ښوونكى و. هغه وویل:  
  پورته تلاى شي. ،ځكه خو لوړه ځي. هر شى چې تر هوا سپك وي ؛سپكه ده

ویې ویل: ځیرك جانه! دا به په ټلویزیون كې وگورې. سبا به د همدې فلم په   ،ښوونكي ځیرك ته یوه سي ډي وركړه
  .هكله یوه پوښتنه درنه وكړم

ك فلم وكوت. په فلم كې د پوكڼۍ په شان یو خورا لوى بالون ښكارېده چې یوه ډولۍ ورپورې تړل شوې وه. په ځیر
د بالون منځ ته د اور    .په ډولۍ كې ایښې وه. گاز یې ولگاوه  ډولۍ كې درې كسان ناست وو. د گازو لویه ډبه یې هم 

لۍ كې ناست كسان ډېر خوشاله وو. هغوى وار په وار  لمبې پورته شوې. بالون كرار كرار له ځمكې پورته شو. په ډو 
باغونو وگرځېدل، سیندونه یې له   ولاړل. ښه خوندور سیلونه یې وكړل. پر شنو   پورته كېدل. ان تر غونډیو هم پورته

بالون مخ په    .تېر شول. وروسته یې د گازو اندازه كمه كړه. د اور لمبې كمې شوې  له سره  د غونډیو،  پاسه ولیدل
   ه روان شو. څومره چې اور كمېده، هماغومره بالون كښته راته.كښت

  اوس راته ووایه چې بالون څنگه هوا ته پورته شو؟ !سبا د فزیك ښوونكي پوښتنه وكړه: ښه نو ځیرك جانه
  بالون كښته راته. ،بالون پورته كېده او اور چې كمېده ،ځیرك وویل: ټوله خبره په اور كې وه. اور چې زیاتېده

  هوایي پوكڼۍ ولې پورته تله؟ !معلم وویل: افرین
  ځیرك ځواب وركړ: ځكه چې په منځ كې یې سپكه هوا وه.

  : ښه نو، اور خو به بالون ګرموي كه نه؟پوښتنه وکړهښوونكي بیا 
  اور هر شى ګرموي. _ هوكې.

  ؟ولې كښته راځي ولې پورته ځي او چې سوړ شي، بالون چې ګرم شي،، څه فكر كوې_ 
  .سپكه وي بیا یې وویل: گرمه هوا به تر سړې هوا . ځیرك لږ فكر وكړ

  ښوونكي د ځیرك پر سر لاس ورتېر كړ، ویې ویل: افرین! ځیرك جانه. ته خو ډېر هوښیار یې. 
نیر و. د ځیرك مور ورته كیسه وكړه چې ځیرك یبله ورځ د ځیرك ماما د هغوى پوښتنې ته راغى. هغه د الوتكو انج

  نې ډېر شوق لري او په ډېرو شیانو هم پوهېږي.د الوت
  ي؟ځماما یې ځیرك ته وویل: افرین خورییه! دا راته ویلاى شې چې الوتكه څنگه الو

ځغلي، ځكه چې درنه ده. كه اول    بل دا چې اول پر ځمكه  . وزرونه لريپه دې خاطر چې  ځیرك وویل: هو، یو خو  
  .نو بیا خو الوتلاى نه شي منډه ونه وهي

  ماما وویل: افرین. نو دا راته ووایه چې الوتكه تېل خوري كه نه؟
په تېلو باندې د هغې په منځ كې هوا گرمېږي. گرمه هوا تر سړې هوا سپكه   .ځیرك وویل: هو، الوتكه تېل خوري

   نو ځكه الوتكه پورته ځي. ؛وي
  .الوتكه نه پورته كويماما یې وویل: گرانه! ستا ټولې خبرې سمې دي؛ خو گرمه هوا  

  ي.په هوا کېږبالون خو همداسې  ،ځیرك وویل: ولې نو
ماما یې ځواب وركړ: تېل د الوتكې انجن چالانوي. انجن د الوتكې له مخې څخه هوا رااخلي او شا ته یې وباسي. 

  همدغه هوا الوتكه مخې ته ټېل وهي.
  له ځایه پاڅېد.خوله یې په گوتو باندې بنده كړه. . وا ډكه كړهماما هم د ځیرك لپاره پوكڼۍ راوړې وه. پوكڼۍ یې له ه

هماغومره  ،  كمېده  په هوا كې مخ په وړاندې لاړه. څومره چې د پوكڼۍ هوا  د پوكڼۍ خوله یې خلاصه كړه. پوكڼۍ
  كراره پر ځمكې ولوېده. پوكڼۍ، چې خلاصه شوهیې . هوا کوزېدهورو كېده او د ځمكې خوا ته را 

د پوكڼۍ خوله تنگه ده؛ نو هوا په زوره ورنه وځي،    ایسته.  دې لیدل؟ پوكڼۍ ځكه وړاندې تله چې هوا یې شا تهماما وویل: و
  د الوتکې انجن هم هوا په زوره شا ته تېروي او د هوا زور الوتکه په هوا کې مخته بیایي.  همدا زور پوكڼۍ مخې ته ټېل وهي.

  ځیرك وویل: ماما جانه! ما په الوتكه كې سپروې؟
  ماما وویل: ولې نه، بله اوونۍ زموږ الوتكه هرات ته ځي، تا به هم راسره بوځم.

  ځیرك تر بلې اوونۍ د الوتنې په شوق خوشالي كوله.
  ښتنې:پو
  كه غوا ته وزرونه جوړ كړو؛ نو الوتلاى شي؟ ولې؟. ۱
  كاغذباد څنګه په هوا كېږي؟باډیوه یا . ۲
  كه یو شى پورته واچوو، ولې بېرته پر ځمكه رالوېږي؟. ۳

واخلئ كڅوړه  پلاستیكي  یوه   _ غوندې.  تمرین:  خولۍ  د  یې  شكل  لاندي  د  بیاتي    لكه 
      .                                                                                            .كړئ

  

 
اوس د كڅوړې خوله شپږ ځایه سورۍ كړئ. بیا په هر سوري كې یو یو تار وتړئ. تارونه د لرګیو په یوې ټوټې   ــ

  : پورې وتړئ. لكه دا لاندې رسم 
  

تاسې د پراشوټ تارونه په لرګي پورې وپېچئ، بیا یې هوا ته وشړئ. پراشوټ به كرار كرار  _ دا یو پراشوټ دى.  
  ځمكې ته راكښته شي.

  _ ځان سره فكر وكړئ، ولې پراشوټ ورو ورو راكوزېږي؟

